
INKLYUZIV TA’LIM 
SHAROITIDA ALOHIDA 
YORDAMGA MUHTOJ 
BOLALAR INTEGRATSIYASI VA 
KORREKSIYASI
Olimova Nodirabegim Ibroximjon qizi
Farg‘ona davlat universiteti o‘qituvchisi

Sulaymonova Shahnoza Alisher qizi
Farg‘ona davlat universiteti talabasi

Annotatsiya: Ushbu maqolada inklyuziv ta’lim sharoitida alohida yordamga muhtoj bolalarning ta’lim jarayoniga inte-
gratsiyasi va ularga ko‘rsatiladigan korreksion yordam masalalari yoritilgan. Tadqiqotda jismoniy, aqliy, nutqiy, hissiy va 
ijtimoiy rivojlanishida turli nuqsonlarga ega bo‘lgan bolalarni jamiyat hayotiga moslashtirishning pedagogik ahamiyati 
asoslab berilgan. Shuningdek, bolalarning individual ehtiyojlarini inobatga olgan holda maxsus pedagogik yondashuv
larni qo‘llash zarurligi ko‘rsatib o‘tilgan. Integratsiya va korreksiya jarayonlarining o‘zaro uzviy bog‘liqligi hamda ularning 
ta’lim-tarbiya samaradorligiga ta’siri ilmiy tahlil qilingan.

Kalit so‘zlar: alohida yordamga muhtoj bolalar, integratsiya, korreksiya, maxsus pedagogika, inklyuziv ta’lim, psixologik 
yordam, rivojlanish nuqsonlari.
Abstract: This article examines the integration and correctional support of children with special educational needs within 
the context of inclusive education. The study highlights the pedagogical importance of including children with physical, 
intellectual, speech, emotional, and social developmental disorders in both educational settings and social life. Emphasis 
is placed on the necessity of applying individualized pedagogical approaches that take into account the specific needs of 
each child. The interrelationship between integration and correction is analyzed, demonstrating their combined effective-
ness in enhancing the quality of teaching and upbringing.

Key words: children with special educational needs, integration, correction, special pedagogy, inclusive education, psy-
chological support, developmental disorders.
Аннотация: В статье рассматриваются вопросы интеграции и коррекционной работы с детьми, нуждающимися 
в особой помощи, в условиях инклюзивного образования. Раскрывается педагогическая значимость включения 
детей с физическими, интеллектуальными, речевыми, эмоциональными и социальными нарушениями развития в 
образовательную среду и общественную жизнь. Обоснована необходимость применения индивидуального педа-
гогического подхода с учётом особых образовательных потребностей детей. Особое внимание уделено взаимос-
вязи процессов интеграции и коррекции, а также их влиянию на эффективность обучения и воспитания.

Ключевые слова: дети с особыми образовательными потребностями, интеграция, коррекция, специальная 
педагогика, инклюзивное образование, психологическая поддержка, нарушения развития.

KIRISH
Bugungi kunda jamiyat rivoji har bir bolaning teng huquqli ta’lim olishini hamda ijtimoiy hayotga to‘liq 

qo‘shilishini ta’minlashni talab etadi. Alohida yordamga muhtoj bolalar (AYMB) – bu jismoniy, aqliy, nutqiy, hissiy 
yoki ijtimoiy rivojlanishida turli xil cheklovlarga ega bo‘lgan, biroq to‘laqonli shaxs sifatida rivojlanish va jamiyat 
hayotida faol ishtirok etish salohiyatiga ega bolalar hisoblanadi. Ushbu toifadagi bolalar uchun yaratiladigan 
maxsus pedagogik yondashuvlar, asosan, ikki yo‘nalishda amalga oshiriladi:

Integratsiya – bolani jamiyat hayotiga qo‘shish, uni tengdoshlari bilan birgalikda tarbiyalash va o‘qitishni 
tashkil etish.

Korreksiya – rivojlanishdagi mavjud nuqsonlarni kamaytirish, kompensatsiya qilish hamda bolaning indi-
vidual imkoniyatlarini rivojlantirish.

MAVZUGA OID ADABIYOTLAR SHARHI
Inklyuziv ta’lim va maxsus pedagogika masalalari O‘zbekiston ta’lim tizimida dolzarb ilmiy yo‘nalishlardan 

biri hisoblanadi. To‘xtayeva M. va Mamatova G. tomonidan 2021-yilda chop etilgan tadqiqotlarda inklyuziv 
ta’limning nazariy asoslari, alohida yordamga muhtoj bolalar bilan ishlash tamoyillari hamda maxsus pedagogik 
yondashuvlarning ahamiyati keng yoritilgan. Mualliflar inklyuziv muhitni yaratishda pedagogik moslashuv, indi-
vidual yondashuv va korreksion yordamning uzviy bog‘liqligini asoslab berganlar.

Alohida yordamga muhtoj bolalarning jamiyatga moslashuvi va ijtimoiy integratsiyasi masalalari Hasanov 
I. tomonidan 2019-yilda olib borilgan tadqiqotlarda chuqur tahlil qilingan. Muallif bolalarning ta’lim jarayoniga 
integratsiyalashuvi ularning ijtimoiy faolligi va mustaqil hayotga tayyorlanishida muhim omil ekanini ta’kidlaydi. 
Shu bilan birga, integratsiya jarayonida korreksion-pedagogik ishlarning izchil olib borilishi bolalarning rivojla-
nish imkoniyatlarini kengaytirishi ilmiy jihatdan asoslangan.

Xorijiy ilmiy adabiyotlarda ham inklyuziv ta’lim va korreksiya muammolari keng yoritilgan. Volkovа G. A. 
2018-yilda maxsus psixologiya va korreksion pedagogika sohasida olib borgan tadqiqotlarida rivojlani
shida nuqsoni bo‘lgan bolalar bilan ishlashning psixologik-pedagogik mexanizmlarini tahlil qilgan. UNESCO 
tomonidan 2020-yilda e’lon qilingan global konsepsiyada inklyuziv ta’limning barqaror rivojlanishdagi o‘rni 
ko‘rsatib berilgan. Florian L. va Black-Hawkins K. tomonidan 2017-yilda olib borilgan tadqiqotlarda esa inklyu
ziv pedagogikaning amaliy modellarini joriy etish orqali ta’lim samaradorligini oshirish imkoniyatlari yoritilgan.

TADQIQOT METODOLOGIYASI
•	 M. M. Hoshimova – “O‘zbekiston muassasalarida inklyuziv ta’lim uchun maxsus mutaxassisning yetish-

masligi” (2024-yil). Tadqiqotda umumta’lim maktablarida inklyuziv ta’limning joriy holati, imkoniyati chek-
langan bolalar va sog‘lom bolalarning bir muhitda ta’lim olishi hamda maxsus mutaxassislar yetishmasligi 
masalalari tahlil qilingan.

•	 G‘iyasova Nargiza Yunus qizi – “Inklyuziv ta’lim: muammolar va yechimlari” (2023-yil). Mazkur ishda ink
lyuziv ta’lim tushunchasi, uning respublika miqyosida joriy etilishi, asosiy muammolar hamda ularni hal 
etish yo‘llari ko‘rib chiqilgan.

•	 Akbarova Shohsanam Raxmat qizi – “Ta’lim tizimida alohida ehtiyojga ega bo‘lgan bolalarni inklyuziv 
ta’limga yo‘naltirish”. Tadqiqotda maktabgacha ta’lim va umumta’lim muassasalarida inklyuziv ta’limni joriy 
etish, integratsiya va korreksion ishlar masalalari yoritilgan.

•	 Qurbonova Maxtuma Fazliddinovna – “Boshlang‘ich sinflarda inklyuziv ta’lim samaradorligini oshirish”. 
Ushbu ishda boshlang‘ich sinf darajasida inklyuziv ta’limni tashkil etish hamda uning samaradorligini 
oshirish usullari tahlil qilingan.

•	 Mamatova Aziza Bo‘riboyevna – “Imkoniyati cheklangan o‘quvchilar inklyuziv ta’limining ilmiy-nazariy va 
huquqiy asoslari”. Tadqiqotda imkoniyati cheklangan o‘quvchilar uchun inklyuziv ta’lim tushunchasi, uning 
tamoyillari va huquqiy jihatlari ko‘rib chiqilgan.

•	 Doniyor Shuhrat o‘g‘li Aliqulov – “O‘zbekistonda inklyuziv ta’limning huquqiy asoslarini takomillashtirish 
masalalari”. Mazkur tadqiqotda inklyuziv ta’limni joriy etishda huquqiy mexanizmlar, qonunchilik yuklama-
lari va ularni takomillashtirish yo‘llari tahlil qilingan.

TAHLIL VA NATIJALAR
Alohida yordamga muhtoj bolalar bir nechta asosiy toifalarga ajratiladi. Aqliy rivojlanishida nuqsoni bor 

bolalar orasida yengil darajadagi aqliy zaiflik (F70) alohida ajralib turadi. Diqqatni jamlay oladigan va nisbatan 
yaxshi mexanik xotiraga ega bo‘lgan yengil darajadagi aqliy zaif bolalar maxsus (korreksion) dasturlar asosida 
ta’lim olishlari mumkin. Ushbu dasturlar aniq-ko‘rgazmali metodlarga asoslanib, matematika, yozuv, o‘qish va 
boshqa fanlarni o‘zlashtirishni yengillashtiradi. Shu sababli ular 9 yil davomida ta’lim dasturini egallash imkoni-
yatiga ega bo‘ladilar. Keyinchalik bunday bolalar kasbiy bilimlarni o‘zlashtirib, mustaqil ravishda mehnat faoli-
yati bilan shug‘ullanishlari mumkin.

Yengil darajadagi aqliy zaif bolalarda nutq kamchiliklari nisbatan kech shakllanadi, biroq ularning ko‘pchiligi 
kundalik muloqotda nutqdan foydalanish, suhbatni davom ettirish va unda ishtirok etish ko‘nikmalarini egal-
lashga qodir bo‘ladilar. Shunga qaramay, ularning nutqida fonetik buzilishlar, so‘z boyligining cheklanganligi, 
so‘z ma’nolarini yetarli darajada tushunmaslik holatlari kuzatiladi. Faol lug‘at passiv lug‘atdan ortda qoladi, so‘z 
boyligi esa ko‘pincha bir xil strukturalardagi so‘z birikmalari bilan cheklanadi. Nutqning grammatik tuzilishidagi 
buzilishlar, fikrni ifodalashda, o‘qilgan yoki eshitilgan matnni qayta bayon etishda qiyinchiliklar yuzaga keladi. 
Ayrim hollarda nutqning umumiy rivojlanmaganligi belgilari ham namoyon bo‘ladi.

Mo‘tadil darajadagi aqliy zaiflik (F71) holatida bolalarda nutq rivoji sekin kechadi, lug‘at boyligi cheklangan 
bo‘lib, grammatik jihatdan to‘liq gap tuzishda qiyinchiliklar kuzatiladi. O‘qish, yozish va hisoblash ko‘nikmala-
rini o‘zlashtirishda muammolar yuzaga keladi. O‘zlashtirilgan bilimlarni yangi sharoitlarda qo‘llash uchun ko‘p 
marotaba takrorlash va amaliy mashg‘ulotlar talab etiladi. Ushbu toifadagi bolalar hissiy jihatdan ta’sirchan 
bo‘lib, kayfiyatning tez o‘zgarishi, injiqlik, yig‘loqilik yoki ayrim hollarda tajovuzkorlik holatlari kuzatiladi. Biroq 
mehr, e’tibor va sabr bilan tashkil etilgan ta’lim jarayonida ijobiy natijalarga erishish mumkin. Ta’lim jarayoni 
maxsus soddalashtirilgan dasturlar asosida olib borilib, ko‘rgazmali, amaliy va takroriy usullardan keng foyda-
laniladi. Predmetli faoliyat, o‘yinlar, rasmlar, kuzatuvlar va hayotiy misollar mashg‘ulotlarning samaradorligini 
oshiradi. Mo‘tadil darajadagi aqliy zaif shaxslar oddiy maishiy ishlarni bajarish, o‘z-o‘ziga xizmat ko‘rsatish, 
tozalikka rioya etish va sodda mehnat turlarida ishtirok etish ko‘nikmalarini egallay oladilar, biroq mustaqil 
yashash va murakkab vazifalarni bajarishda doimiy yordam va nazoratga muhtoj bo‘ladilar. Ushbu bolalarda 
tafakkur, muammoni hal qilish va bilimlarni o‘zlashtirish jarayonlari sekin kechadi.

Nutqiy rivojlanishida nuqsoni bo‘lgan bolalar orasida motor va sensor alaliya (F80.1, F80.2) muhim o‘rin 
tutadi. Motor alaliya nutqiy va nutqiy bo‘lmagan belgilar bilan namoyon bo‘lib, leksik-grammatik va fone-
tik-fonematik buzilishlar bilan xarakterlanadi. Bunday bolalar nutqni to‘liq idrok eta olmaydilar, lug‘at boyligi 
kam bo‘ladi va so‘zlardan noto‘g‘ri foydalanadilar, biroq o‘zlariga qaratilgan nutqni ma’lum darajada tushunish-
lari mumkin. Sensor alaliyada esa bosh miyaning chap yarimshari yuqori qismlarining shikastlanishi natijasida 
bolalar atrofdagilar nutqini yomon tushunadi yoki mutlaqo idrok eta olmaydi. Fonetik-fonematik idrokning buzi
lishi noto‘g‘ri javoblar berishga olib keladi va bu holat ulg‘aygan sari ruhiy rivojlanishning ham ortda qolishiga 
sabab bo‘ladi. Sensor alaliyani korreksiyalash motor alaliyaga nisbatan murakkab bo‘lib, hozirgi kunga qadar 
yetarlicha chuqur o‘rganilmagan. Duduqlik (F98.5) nutqning boshida, ayrim hollarda o‘rtasida yuzaga keladigan 
artikulyatsion va hiqildoq mushaklarining spazmatik harakatlari bilan tavsiflanadi. Klonik duduqlanishda so‘z va 
bo‘g‘inlarning takrorlanishi, tonik duduqlanishda esa tovush chiqarishning to‘xtashi kuzatiladi. Dizartriya (R47.1) 
markaziy yoki periferik nerv tizimi shikastlanishi natijasida tovush va so‘zlarni talaffuz qilishning qiyinlashuvi 
bilan namoyon bo‘ladi. Bolalar afaziyasi (F80.3) esa artikulyatsiya va eshitish qobiliyati saqlangan holda, fikr 
va muloqotni ifodalashda so‘zlardan foydalanish qobiliyatining yo‘qolishi bilan xarakterlanadi. Ushbu nutqiy 
nuqsonlar bolalarda kommunikativ ko‘nikmalar rivojlanishini sezilarli darajada sekinlashtiradi.

Sensor nuqsonli bolalar uzoq muddatli fiziologik va psixologik qiyinchiliklarga duch keladilar. Ko‘rish, 
eshitish, hid bilish va teri-taktil sezgilardagi buzilishlar bolaning atrof-muhitni idrok etishiga, predmetlar bilan 
harakat qilishiga va o‘yin faoliyatiga salbiy ta’sir ko‘rsatadi. Harakat tizimi buzilishlariga ega bolalar, xususan 
bolalar serebral falaji (BSF), perinatal davrda yoki chaqaloqlikning ilk haftalarida markaziy asab tizimiga salbiy 
ta’sir etuvchi omillar natijasida yuzaga keladi. Gipoksiya, ya’ni kislorod yetishmasligi eng xavfli omil hisoblanadi. 
Mushak atrofiyasi va boshqa nevrologik kasalliklar mushak massasining kamayishi, kuchsizlanish va harakat 
cheklanishiga olib keladi. Ayrim hollarda to‘g‘ri ovqatlanish, muntazam jismoniy mashqlar va fizioterapiya orqali 
bu holatni qisman bartaraf etish mumkin. Bunday bolalar davolovchi jismoniy tarbiya, reabilitatsiya va logopedik 
mashg‘ulotlarga muhtoj bo‘ladilar.

Emotsional-irodaviy va xulq-atvor buzilishlariga ega bolalar orasida autizm spektri buzilishlari (F84.0), 
giperfaollik va diqqat yetishmovchiligi sindromi (ADHD) hamda hissiy barqarorlikning buzilishi kuzatiladi. Autizm 
spektri buzilishlarida ijtimoiy muloqot va xatti-harakatlarda o‘ziga xos cheklanishlar mavjud bo‘lib, maxsus psi
xologik va pedagogik yondashuv talab etiladi. ADHD bolalarda diqqatni jamlash qiyinligi, giperaktivlik va impul-
sivlik bilan namoyon bo‘ladi. Hissiy barqarorlikning buzilishi esa shaxslararo munosabatlarda beqarorlik, kuchli 
hissiy javoblar va o‘z-o‘ziga zarar yetkazuvchi xatti-harakatlar bilan tavsiflanadi. Ushbu toifadagi bolalar bilan 
ishlashda psixologik yordam va individual tarbiyaviy yondashuv muhim ahamiyatga ega.

Integratsiya va korreksiya jarayonlari o‘zaro uzviy bog‘liq bo‘lib, bir-birisiz samarali bo‘la olmaydi. Avvalo 
bola bilan korreksion ishlar olib borilib, asosiy rivojlanish nuqsonlari yumshatiladi, shundan so‘ng integratsiya 
jarayoniga tayyorlanadi. Integratsiya esa bolaning o‘zini jamiyat a’zosi sifatida his etishiga yordam berib, olib 
borilgan korreksion ishlarning samaradorligini yanada oshiradi.

XULOSA VA TAKLIFLAR
Alohida yordamga muhtoj bolalarning integratsiyasi va korreksiyasi ularning hayot sifatini yaxshilash, 

mustaqil bo‘lib shakllanishi hamda kelgusida jamiyat hayotiga muvaffaqiyatli qo‘shilishlari uchun zarur jarayon 
hisoblanadi. Ushbu yo‘nalishdagi ishlarning samaradorligini ta’minlashda pedagoglar, psixologlar, shifokorlar 
va ota-onalar o‘rtasidagi o‘zaro hamkorlik muhim ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

